
İltihabın bu növü iltihab prosesində ekssudasiya mərhələsinin üstünlük təşkil etməsi və əsas mövqe tutması,iltihab ocağında patoloji maye kimi ekssudatın formalaşması ilə xarakterizə olunur.
Əmələ gələn ekssudatın tərkibindən və xarakterindən asılı olaraq ekssudativ iltihabların 7 növü ayırd edilir.
1. Seroz ekssudativ iltihab
2. Fibrinoz ekssudativ iltihab
3. Irinli ekssudativ iltihab
4. Qanqrenoz ekssudativ iltihab
5. Hemorragik ekssudativ iltihab
6. Kataral ekssudativ iltihab
7. Qarışıq ekssudativ iltihab.
1.Seroz ekssudativ iltihab.Seroz maye ekssudatın ən duru növü olub,tərkibində zülali maddələr 2-8 % olur.Seroz iltihab seroz və selikli qişalarda,dəridə və daxili üzvlərdə baş verir.Mikroskopiyada seroz boşluqda az miqdarda zülali,təkt-tək hüceyrə elementləri və qopub dağılmış mezotel hüceyrələri olan ekssudat görünür.Seroz qişalar özü isə doluqanlıdır.
2.Fibrinoz ekssudativ iltihab.Fibrinoz iltihab ekssudatın tərkibində çoxlu miqdarda fibrin tellərinin olması ilə xarakterizə olunur.Adi gözlə ağ ərp kimi görünən fibrin telləri hematoksilin və eozinlə boyadılmış preparatlarda çoxlu miqdarda çəhrayı rəngli xırda tellər şəklində görünür.
Əmələ gəlmiş ərpin qalınlığından asılı olaraq fibrinoz iltihabın 2 növü ayırd edilir.
a) Krupoz fibrinoz iltihab-təkqatlı epitel nahiyyəsində əmələ gəlir.Bu zaman fibrinoz ərp nazik olur,toxumadan asanlıqla qopub-ayrılır,qopduqda yerinə yaralar əmələ gəlmir,qanaxma baş vermir.
         Bəzi patoloji proseslər zamanı perikardda fibrinoz perikardit inkişaf edir.Belə ürəyə “tüklü ürək” (Cor villosum) deyilir.
b) Difteritik fibrinoz iltihab-adətən çoxqatlı epitel nahiyyəsində əmələ gəlir.Bu zaman fibrinoz ərp qalın olur,əmələ gəlmiş ərp çətin qopur,qopub ayrıldıqda yerində yaralar əmələ gəlir,qanaxmalar baş verir.
3.İrinli ekssudativ iltihab.İrinli iltihab ekssudatın bir növü olan irin mayesinin meydana çıxması ilə xarakterizə olunur.İrin qatı ekssudat olub,tərkibi neytrofillərdən,limfosit və makrofaqlardan,mikroblardan,ölmüş mikrob və toxuma hissəciklərindən ibarətdir.İrinli iltihab bütün üzv və toxumalarda baş verə bilir.2 növü vardır.
a-Abses-lokal iirnli proses olub,kənardan birləşdirici toxumadan ibarət kapsula ilə əhatə olunmuşdur.Abses kapsulası 3 qatdan ibarətdir
daxili-piogen qat
orta-qranulyasion toxuma qatı
xarici-fibroz toxuma qatı
b-Fleqmona-irinin yumşaq toxumalar boyunca diffuz şəkildə yayılmasına deyilir.İrin nahiyəsində autolizə uğramayan bərk nekroz sahələri də olarsa,.buna bərk fleqmona deyilir.
4.Qanqrenoz ekssudativ iltihab.Qanqrenoz iltihab qanqrenoz mikroorqanizmlərin iltihab ocağına düşməsi nəticəsində inkişaf edir.
5.Hemorragik ekssudativ iltihab.Hemorragik iltihab zamanı ekssudat mayesinin tərkibinə həm də çoxlu miqdarda eritrositlərdə olur.
6.Kataral ekssudativ iltihab.Kataral iltihab yalnız selikli qişalarda olur və çoxlu miqdarda ekssudatın ifrazı ilə xarakterizə olunur.İfraz olunan ekssudatın tərkibindən asılı olaraq kataral iltihabın aşağıdakı 4 növü ayırd edilir.
a) Seroz kataral iltihab
b) Selikli kataral iltihab
c) İrinli kataral iltihab
d) Hemorragik kataral iltihab.
7.Qarışıq ekssudativ iltihab.Ekssudativ iltihabın yuxarıda göstərilən növünün bir neçəsinin eyni zamanda bir iltihab ocağında inkişaf etməsinə deyilir.Məsələn,seroz-hemorragik iltihab,irinli-fibrinoz,irinli-hemorragik və s.

